
Sŏp-Hră Paul Mơit Kơ ing Galatia  

Tơlơi Pơhiăp Hlâo  

Arăng čơdơ̆ng pơtô tơlơi pơthâo hiam kơ tơlơi Yang Yêsu kơ lu mơnuih ƀu djơ̆ ƀing 
Yehudah ôh, hơmâo lu mơnuih amăng ƀing mơnuih anŭn tŭ-ju ̱m Ñu. Hlak anŭn, đơđa 
ƀing Yehudah pơtô kơ ƀing arăng khŏm gưt-tui Tơlơi Juăt Môseh kiăng kơ jing sa čô 
mơnuih đaŏ sit. Paul hơmâo pơhaih laih kơ tơlơi ƀu kiăng ngă ôh kơ tơlơi tui-gưt kơ 
Tơlơi Juăt Môseh anŭn, samơ̆ pơala kơ tơlơi anŭn, ƀing gơñu kơnơ̆ng kiăng kơ đaŏ kơ 
Yang Yêsu đôč. Tui anŭn, Ơi Adai či yap ƀing gơñu jing hĭ ƀing ană-plei Ñu yơh. 
Đơđa ƀing Yehudah hơmâo rai laih pơ ƀing Sang Ơi Adai amăng plei Galatia, jing 
kwar ƀing Rôm amăng kuăl Asia Anet. ing gơñu pơkơdơ̆ng glaĭ hăng Paul laih anŭn 
hlak pơtô kơ tơlơi ƀing arăng khŏm tui-gưt Tơlơi Juăt Môseh amơĭ kăh kiăng kơ Ơi 
Adai tŭ-ju ̱m ƀing gơñu.  

Sŏp-Hră Paul mơit kơ ƀing Galatia, jing hră ñu čih kiăng kơ pơrơđah tơlơi ƀing 
Yehudah anŭn hlak pơtô-pơhrăm soh laih anŭn ñu ăt pơhơdơr kơ ƀing Galatia kơ tơlơi 
ƀing gơñu kơnơ̆ng tŭ-ju̱m Yang Krist, sit Ơi Adai či tŭ-ju ̱m ƀing gơñu yơh. Paul 
pơhiăp pơhaih kơ tơlơi Yang Yêsu Krist laih anŭn Ơi Adai Ama hơmâo jao brơi laih 
kơ ñu jing pô ding-kơna-pơjao, laih anŭn ƀu hơmâo hlơi pô pơkŏn ôh hơmâo ngă laih 
tơlơi anŭn kơ ñu. Ñu ăt laĭ kơ tơlơi Ơi Adai yơh pơkiaŏ laih ñu kiăng kơ pơtô kơ 
tơlơi Yang Yêsu boh-nik-ñu kơ ƀing Tuai, jing ƀing ƀu djơ̆ ƀing Yehudah ôh. Giŏng 
anŭn, ñu čih kơ tơlơi Ơi Adai kơnơ̆ng tŭ yap ƀing hlơi pô đaŏ-kơnang kơ Yang Yêsu 
đôč ƀu djơ̆ yua-mơ̆ng tơlơi-bruă pơkŏn ƀing gơñu dưi ngă ôh. Klak-čŭn, Paul pơtô kơ 
ƀing gơñu kơ tơlơi hiư̆m ƀing mơnuih đaŏ kơ Yang Yêsu Krist khŏm hơdip-hơdơ̆ng 
gơñu pô. ing gơñu năng pơrơđah hăng tơlơi ƀing gơñu ngă kơ tơlơi khăp kơ Ơi Adai 
laih anŭn kơ ƀing mơnuih pơkŏn yơh.  

Jar Atŭt-Kơsem  

Tơlơi pơhiăp hlâo (1:1-10)  
Ơi Adai jao kơ Paul jing ding-kơna-pơjao (1:11–2:21)  
Tơlơi pơthâo hiam kơ tơlơi Ơi Adai jing tơlơi pap (3:1–4:31)  
ing đaŏ jing rơngai hăng hơmâo bruă-jao (5:1–6:10)  
Tơlơi klah-čŭn (6:11-18)  

1Kâo, Paul, jing ding-kơna-pơjao, ƀu djơ̆ mơnuih-mơnam pơjao kơ kâo hăng pơkiaŏ 
nao kâo ôh, samơ̆ Yang Yêsu Krist laih anŭn Ơi Adai Ama ta yơh, jing Pô hơmâo 
pơhơdip glaĭ laih tơdơi kơ Ñu djai hĭ laih, pơjao kơ kâo hăng pơkiaŏ nao kâo. 2Kâo 
wơ̆t-hăng abih-bang ƀing ayŏng adơi hrŏm hăng kâo, čih mơit hiăp pơtă anai kơ ƀing 
Sang Ơi Adai pơ kwar-čar Galatia tui anai:  
 

3Kâo iâu-laĭ kơ tơlơi Ơi Adai Ama ta hăng Khua Yang Yêsu Krist či mơak hăng ƀing 
gih hăng ngă brơi kơ pran-jua gih rơnŭk-rơno ̱m. 4Yang Yêsu Krist jing Pô hơmâo 
pơsăn hĭ laih drơi-jan Ñu pô yuakơ khul tơlơi soh ta. Ñu ngă laih tơlơi anŭn kiăng kơ 
djru kơ ƀing ta anăm ngă tơlơi soh-sat dơ̆ng tah jing tơlơi ƀing arăng ngă, laih anŭn Ñu 
ngă tơlơi anŭn yuakơ Ơi Adai Ama ta kiăng yơh. 5Brơi kơ abih-bang ƀing ta bơni-
hơơč bĕ kơ Ơi Adai nanao hlŏng-lar, Amen!  

u Hơmâo Tơlơi Pơthâo Hiam Pơkŏn Ôh  
6Kâo dŏ-kơtuă biă-mă kơ tơlơi ƀing gih tañ đuaĭ lui hĭ Ơi Adai jing Pô hơmâo ruăh-

mă laih ƀing gih mơ̆ng Yang Krist khăp-pap laih kơ ƀing gih, kiăng kơ đaŏ-kơnang kơ 
tơlơi hiăp-pơtă phara jing tơlơi ƀing arăng yap jing tơlơi pơthâo hiam. 7Anŭn jing ƀu 
djơ̆ tơlơi pơthâo hiam hơget ôh. Sit yơh hơmâo đơđa mơnuih hlak pơrŭng hĭ ƀing gih 
laih anŭn ƀing gơñu gir kiăng kơ pơplih hĭ tơlơi pơthâo hiam Yang Krist. 8Samơ̆ wơ̆t-
tơdah ƀing gơmơi ƀôdah sa čô ling-jang hiam rai mơ̆ng adai adih khŏm pơtô-pơblang 
brơi kơ ƀing gih sa tơlơi hiăp-pơtă pơkŏn jing phara hăng tơlơi pơthâo hiam ƀing 
gơmơi hơmâo pơtô-pơblang laih kơ ƀing gih, kâo iâu-laĭ kơ tơlơi Ơi Adai či 
pơkơhma ̱l hĭ pô anŭn hlŏng-lar yơh! 9Tui hăng tơlơi kâo hơmâo pơhiăp laih, ră anai 
kâo ăt pơhiăp glaĭ dơ̆ng tui anai: Hlơi pô pơtô-pơblang kơ ƀing gih tơlơi hiăp-pơtă 
pơkŏn jing phara hăng tơlơi pơthâo hiam ƀing gih hơmâo đaŏ-kơnang laih, kâo iâu-laĭ 
kơ tơlơi Ơi Adai či klă̱-kơđi kơ pô anŭn hlŏng-lar!  

10Kâo ƀu djơ̆ gir kiăng kơ pơmơak kơ mơnuih-mơnam ôh, samơ̆ kâo kiăng pơmơak 
kơ Ơi Adai. Sit yơh kâo ƀu kiăng gir pơmơak kơ mơnuih-mơnam ôh! Tơdah kâo gir 
kiăng kơ pơmơak kơ mơnuih-mơnam, sit kâo ƀu či mă bruă kơ Yang Krist ôh.  

Ơi Adai Pơjao Kơ Paul Kiăng Kơ Jing Ding-Kơna-Pơjao  
11Ơ ƀing ayŏng adơi hơi, kâo kiăng kơ ƀing gih thâo-krăn kơ tơlơi pơthâo hiam kâo 

pơtô-pơblang laih kơ ƀing gih ƀu djơ̆ tơlơi hiăp-pơtă mơnuih-mơnam pơphŭn mă ôh. 
12u hơmâo hlơi pô ôh pơtă kơ kâo hiăp-pơtă anŭn, laih anŭn kŏn hơmâo mơnuih-
mơnam lơi pơtô tơlơi anŭn kơ kâo. Samơ̆ Khua Yang Yêsu Krist yơh pơrơđah tơlơi 

anŭn kơ kâo.  
13ing arăng hơmâo ruai laih hăng ƀing gih hiư̆m kâo ngă laih hlâo adih, anŭn jing 

tơdang kâo ngă laih tui hăng tơlơi đaŏ ƀing Yehudah, laih anŭn hiư̆m kâo kơpĭ-kơpe̱t 
laih ƀing đaŏ kơ Ơi Adai laih anŭn gir kiăng kơ pơrai hĭ ƀing gơñu.a 14Hlâo adih, kâo 
hơmâo ngă laih tui hăng tơlơi đaŏ ƀing Yehudah hur-har hloh kơ lu ƀing Yehudah 
pơkŏn jing ƀing amăng rơnŭk thŭn hrŏm hăng kâo laih anŭn gir hur-har laih kiăng kơ 
pơtrŭt ƀing arăng tui-gưt kơ hơdôm tơlơi pơđar ƀing ơi-adon kâo tui-gưt laih.b 15Samơ̆ 
Ơi Adai ruăh-mă laih kâo tơdang kâo ăt dŏ amăng kian amĭ kâo laih anŭn khăp-pap 
pơjao brơi laih kơ kâo. Ñu khưp-ngă laih 16kiăng kơ pơrơđah Ană Ñu pô kơ kâo, kiăng 
kơ kâo dưi pơtô-pơblang kơ tơlơi Ñu amăng ƀing mơnuih Tuai. u hơmâo hlơi pô ôh 
djru-pơmĭn kơ kâo tơlơi hiăp-pơtă anŭn.c 17Kâo kŏn nao lơi pơ plei-prŏng Yerusalaim 
kiăng kơ bưp hăng ƀing jing ding-kơna-pơjao hlâo kơ kâo, samơ̆ kâo nao pơ tring 
Arabia mơtam, giŏng anŭn kâo glaĭ pơ plei-prŏng Damaskus.  

18Klâo thŭn tơdơi kơ tơlơi Ơi Adai hơmâo pơrơđah laih kơ kâo Ană Ñu anŭn, kâo 
nao pơ plei Yerusalaim kiăng kơ pơjuăt hăng Pêtrôs laih anŭn dŏ hăng ñu pơ anŭn 
amăng pluh-rơma hrơi.d 19Kâo ƀu bưp ƀing ding-kơna-pơjao pơkŏn ôh. Kâo kơnơ̆ng 
bưp hơjăn Yakơ, jing adơi Khua Yang đôč. 20Kâo pơsit kơ ƀing gih kơ tơlơi Ơi Adai 
thâo yơh kơ tơlơi kâo hlak čih kơ ƀing gih anai jing djơ̆ sit-nik. 21Tơdơi kơ anŭn, kâo 
nao pơ čar Siria laih anŭn pơ čar Kilikia. 22Hlak anŭn, ƀing đaŏ kơ Yang Krist pơ khul 
Sang Ơi Adai amăng kwar Yudea aka ƀu bưp djơ̆ ôh kâo pô. 23ing gơñu kơnơ̆ng 
hơmư̆ mơ̆ng tơlơi arăng pơruai hăng ƀing pơkŏn đôč tui anai, “Pô ngă sat kơ ƀing ta 
hlâo adih, ră anai ñu hlak pơtô-pơblang kơ tơlơi hiăp-pơtă jing tơlơi hlâo adih ñu pô 
gir laih kiăng kơ pơgăn hĭ ƀing arăng đaŏ-kơnang.” 24Tui anŭn, ƀing gơñu bơni-hơơč 
kơ Ơi Adai yơh yuakơ hơdôm mơta-tơlơi hơmâo truh laih kơ kâo.  

2  

ing Ding-Kơna-Pơjao Pơkŏn Tŭ-Ju̱m Paul  
1Pluh-pă̱ thŭn tơdơi kơ anŭn, kâo wơ̆t glaĭ pơ plei-prŏng Yerusalaim, tal anai kâo nao 

hrŏm hăng Barnabas. Kâo ăt djă ba Titos mơ̆n nao hrŏm hăng kâo.e 2Kâo nao tui hăng 
tơlơi Ơi Adai hơmâo pơrơđah laih kơ kâo laih anŭn pơruai kơ ƀing gơñu tơlơi pơthâo 
                                                 
a1:13: Bruă-Mơnuă 8:3; 22:4-5; 26:9-11.  
b1:14: Bruă-Mơnuă 22:3.  
c1:15-16: Bruă-Mơnuă 9:3-6; 22:6-10; 26:13-18.  
d1:18: Bruă-Mơnuă 9:26-30.  
e2:1: Bruă-Mơnuă 11:30; 15:2.  

hiam kơ tơlơi kâo pơtô-pơblang amăng ƀing mơnuih Tuai. Samơ̆ kâo kơnơ̆ng bưp 
hơjăn hăng ƀing kŏng-tha đôč yuakơ kâo kiăng kơ ƀing gơñu pơkă-nua kơ tơlơi-bruă 
kâo hơmâo ngă laih wơ̆t-hăng tơlơi-bruă kâo hlak dŏ ngă ră anai. 3Samơ̆ Titos, jing pô 
nao hrŏm hăng kâo, wơ̆t-tơdah ñu jing mơnuih Grek, arăng ƀu pơgŏ̱ ôh kơ ñu kiăng kơ 
tŭ tơlơi khăt-klĭ mơ̆ng ƀing arăng. 4Kâo bưp laih hăng ƀing gơñu hơjăn, yuakơ hơmâo 
đơđa ƀing đaŏ soh jing ƀing rai laih amăng ƀing gơmơi kiăng kơ ep-kơsem kơ tơlơi 
ƀing gơmơi, jing ƀing đaŏ-kơnang amăng Yang Krist Yêsu, jing rơngai hĭ mơ̆ng tơlơi 
tui-gưt kơ tơlơi juăt. ing mơnuih anŭn kiăng kơ pơjing hĭ ƀing gơmơi jing kar hăng 
ƀing hlŭn, jing ƀing khŏm tui-gưt kơ tơlơi juăt dơ̆ng. 5Samơ̆ ƀing gơmơi ƀu lui kơ ƀing 
gơñu ngă ôh wơ̆t-tơdah kơnơ̆ng đơset đôč, kiăng kơ tơlơi pơthâo hiam sit ăt tŏ-tui jing 
tŭ-yua kơ ƀing gih.  

6Bơ kơ ƀing ba-akŏ anŭn, jing ƀing mơnuih ƀing nai phrâo gih pơpŭ kar hăng ƀing 
yom-pơphan, tơlơi-bruă ƀing gơñu ngă ƀu phara ôh mơ̆ng tơlơi-bruă kâo ngă, tui hăng 
kâo hơmâo ep-kơsem laih. Ơi Adai ƀu phat-kơđi kơnơ̆ng tui hăng tơlơi-bruă ƀing 
arăng dưi ƀuh đôč ôh. ing ba-akŏ yom-pơphan anŭn ƀu hơmâo pơthim brơi hơget-get 
ôh kơ tơlơi kâo pơtô-pơblang.f 7Kơđai glaĭ, ƀing gơñu thâo-hluh laih kơ tơlơi Ơi Adai 
hơmâo pơjao laih kơ kâo kiăng kơ pơtô-pơblang tơlơi pơthâo hiam kơ ƀing mơnuih 
Tuai, tui hăng Ñu hơmâo pơjao laih kơ Pêtrôs kiăng kơ pơtô-pơblang kơ ƀing 
Yehudah. 8Ăt kar hăng Ơi Adai jing pô hlak mă bruă amăng bruă-mơnuă Pêtrôs, jing pô 
ding-kơna-pơjao kơ ƀing Yehudah, Ñu ăt mă bruă amăng bruă-mơnuă kâo hlak ngă 
jing ding-kơna-pơjao kơ ƀing mơnuih Tuai mơ̆n. 9Yakơ, Pêtrôs hăng Yôhan, jing ƀing 
ba-akŏ kar hăng tơmĕh sang. ing gơñu mă tơngan gah hơnuă kâo hăng Barnabas 
kiăng pơrơđah kơ tơlơi ƀing gơñu thâo-kơnăl kơ tơlơi Ơi Adai hơmâo khăp-pap pơjao 
laih kơ kâo kiăng kơ ngă. ing gơñu tŭ-ư kơ tơlơi ƀing gơmơi khŏm nao pơ ƀing 
mơnuih Tuai, bơ kơ ƀing gơñu, ƀing gơñu nao pơ ƀing Yehudah yơh. 10ing gơñu 
kơnơ̆ng rơkâo kơ tơlơi ƀing gơmơi khŏm hơdơr djru nanao kơ ƀing ƀun-rin, jing tơlơi 
kâo kiăng kơ ngă biă-mă yơh.  

Paul uăh Kơ Pêtrôs  
11Tơdang Pêtrôs truh pơ plei Antiok, kâo ƀuăh kơ ñu ƀơi anăp abih-bang ƀing mơnuih 

pơ anŭn yơh, yuakơ ñu ngă ƀu djơ̆ ôh. 12Hlâo kơ đơđa mơnuih jing ƀing mă bruă hăng 
Yakơ rai, Pêtrôs juăt ƀơ̆ng-huă hrŏm hăng ƀing ayŏng adơi mơnuih Tuai. Samơ̆ tơdang 
ƀing anŭn truh laih, ñu čơdơ̆ng tơbiă dŏ hơjăn ñu pô mơ̆ng ƀing ayŏng adơi mơnuih 
Tuai anŭn yuakơ ñu huĭ kơ ƀing ayŏng adơi Yehudah mơ̆ng plei Yerusalaim anŭn. 
                                                 
f2:6: Tơlơi Juăt 10:17.  

13ing ayŏng adơi Yehudah pơkŏn ăt ngă tơlơi ƀing gơñu thâo laih jing ƀu djơ̆ kar 
hăng Pêtrôs ngă laih mơ̆n. Ăt yua-mơ̆ng tơlơi-bruă ƀing gơñu ngă soh anŭn mơ̆n, 
Barnabas ăt ngă tui hăng ƀing gơñu ngă laih mơ̆n.  

14Tơdang kâo ƀuh ƀing gơñu ƀu ngă tơpă-djơ̆ tui hăng tơlơi sit tơlơi phrâo hiam ôh, 
kâo pơhiăp kơ Pêtrôs ƀơi anăp abih-bang ƀing gơñu tui anai, “Ih jing sa čô Yehudah, 
samơ̆ ih hơdip-hơdơ̆ng ih pô kar hăng sa čô mơnuih Tuai laih anŭn ƀu hrup hăng 
mơnuih Yehudah ôh. Tui anŭn, ră anai ih hlak soh yơh kiăng kơ pơgŏ̱ ƀing mơnuih 
Tuai hơdip-hơdơ̆ng tui hăng tơlơi juăt mơnuih Yehudah!”  

15“ing gơmơi jing ƀing Yehudah mơ̆ng tơkeng laih anŭn ƀu djơ̆ jing ƀing Tuai jing 
ƀing ƀu tui-gưt khul tơlơi juăt ƀing Yehudah ôh. 16ing gơmơi thâo-krăn kơ tơlơi Ơi 
Adai ƀu yap kơ sa čô mơnuih jing hĭ tơpă-hơnơ̆ng yua-mơ̆ng tơlơi tui-gưt kơ tơlơi juăt 
ôh, samơ̆ yua-mơ̆ng tơlơi đaŏ-kơnang kơ Yang Yêsu Krist yơh. Tui anŭn yơh, ƀing 
gơmơi, jing ƀing Yehudah, ăt đaŏ-kơnang kơ Yang Yêsu Krist kiăng kơ Ơi Adai yap 
kơ ƀing gơmơi jing tơpă-hơnơ̆ng yua-mơ̆ng tơlơi đaŏ-kơnang kơ Yang Krist ƀu djơ̆ 
tui-gưt kơ tơlơi juăt ôh. Yuakơ tơlơi tui-gưt kơ tơlơi juăt sit ƀu hơmâo hlơi pô ôh jing 
mơnuih Ơi Adai či yap tơpă-hơnơ̆ng.g  

17“Tơdang ƀing gơmơi, jing ƀing Yehudah, amoaih-kiăng kơ tơlơi Ơi Adai či pơmĭn-
ƀlơ̆ng kơ tơlơi ƀing gơmơi jing tơpă-hơnơ̆ng yuakơ ƀing gơmơi hơmâo tŭ pơgop laih 
hăng Yang Krist, ƀing gơmơi thâo-kơnăl kơ tơlơi gơmơi pô hơmâo ngă soh laih. Samơ̆ 
tơlơi anŭn ƀu djơ̆ kiăng-laĭ kơ tơlơi Yang Krist ngă brơi kơ arăng ngă soh ôh! Sit yơh 
Ñu ƀu ngă tui anŭn ôh! 18Tơdah kâo đaŏ-kơnang glaĭ dơ̆ng kơ khul tơlơi juăt jing tơlơi 
kâo ƀu dưi tui-gưt ôh hlâo adih, sit kâo pơrơklă kơ tơlơi kâo jing pô ƀu tui-gưt tơlơi 
juăt ôh. 19Anŭn jing kar hăng kâo hơmâo djai hĭ laih gah kơ tơlơi juăt, kiăng kơ kâo 
dưi hơdip mă bruă kơ Ơi Adai. 20Anŭn jing kar hăng kâo hơmâo tŭ pŏng laih ƀơi 
kơyâo bơrơkal hrŏm hăng Yang Krist laih anŭn tơlơi anŭn jing kar hăng kâo ƀu hơdip 
dơ̆ng tah, samơ̆ Yang Krist yơh hơdip amăng kâo. Ră anai hơget-tơlơi kâo ngă amăng 
drơi-jan anai, kâo ngă hăng tơlơi đaŏ-kơnang kơ Ană Ơi Adai, jing Pô khăp kơ kâo 
hăng pơsăn hĭ Ñu pô yuakơ kâo. 21Kâo ƀu kiăng pơmĭn-ƀlơ̆ng ôh kơ tơlơi Ơi Adai 
hơmâo ngă laih kơ kâo hăng tơlơi khăp-pap jing hĭ đôč-đač, yuakơ tơdah Ơi Adai yap 
kơ arăng jing tơpă-hơnơ̆ng yuakơ ƀing gơñu tui-gưt tơlơi juăt, sit Yang Krist djai 
pơala anŭn jing hĭ đôč-đač yơh!”  

3  

                                                 
g2:16: a Tơlơi Adoh Bơni-Hơơč 143:2; Rôm 3:20; b Rôm 3:22.  

Tơlơi Đaŏ-Kơnang Kơ Yang Krist ôdah Tơlơi Tui-Gưt Tơlơi Juăt  
1Ơ ƀing Galatia mlŭk-mơgu ăh! ing arăng hơmâo ngă jrao sat laih kơ ƀing gih! Kâo 

pơblang rơđah laih kơ ƀing gih tơlơi Yang Yêsu Krist ngă laih tơdang Ñu djai ƀơi 
kơyâo bơrơkal. 2Tui anŭn, kâo kiăng kơ ƀing gih pơruai kơ kâo kơnơ̆ng tơlơi anai đôč: 
Hiư̆m-ngă ƀing gih tŭ-mă laih Yang Bơngăt Hiam lĕ? Anŭn jing tơlơi yuakơ ƀing gih 
tui-gưt laih kơ tơlơi juăt hă, ƀôdah anŭn jing tơlơi yuakơ ƀing gih đaŏ-kơnang laih kơ 
tơlơi ƀing gih hơmâo hơmư̆ laih kơ tơlơi Yang Krist? 3ing gih jing mlŭk-mơgu biă-
mă laih kar hăng anŭn! Tơdơi kơ ƀing gih jing hĭ laih ƀing đaŏ kơ Krist hăng tơlơi 
kơnang kơ Yang Bơngăt Hiam, sit ƀing gih ƀu dưi pơrơgoh-pơhiam hĭ gih pô yua-
mơ̆ng tơlơi gih pô dưi ngă ôh! 4Abih-bang tơlơi gleh-tơnap ƀing gih tŭ anŭn kơnơ̆ng 
jing hĭ đôč-đač đôč hă? Sit yơh, ƀu jing đôč-đač ôh! 5Hiư̆m-pă Ơi Adai pha-brơi laih kơ 
ƀing gih Yang Bơngăt Ñu laih anŭn ngă laih khul tơlơi mơsêh-mơyang tŏng-krah ƀing 
gih lĕ? Sit yơh tơlơi anŭn ƀu djơ̆ yuakơ ƀing gih tui-gưt kơ tơlơi juăt ôh, samơ̆ yuakơ 
ƀing gih đaŏ-kơnang kơ tơlơi ƀing gih hơmâo hơmư̆ laih kơ tơlơi Yang Krist yơh!  

6Pơmĭn-ƀlơ̆ng kơ Abraham, Hră Ơi Adai hơmâo tui anai, “Ñu đaŏ-kơnang kơ Ơi 
Adai laih anŭn yuakơ tơlơi ñu đaŏ anŭn yơh Ơi Adai yap-kơnăl kơ ñu jing tơpă-
hơnơ̆ng.”h 7Tui anŭn, ƀing gih khŏm thâo-hluh bĕ kơ tơlơi hlơi pô đaŏ-kơnang kơ 
Yang Krist, ñu anŭn jing kar hăng ană-bă Abraham yơh.i 8Tui hăng Hră Ơi Adai, Ñu 
pơkra hơdră hlâo laih kơ tơlơi Ñu či yap ƀing mơnuih Tuai jing tơpă-hơnơ̆ng yua-
mơ̆ng tơlơi đaŏ-kơnang kơ Ñu, laih anŭn Ñu pơruai lui hlâo tơlơi pơthâo hiam anŭn 
kơ Abraham tui anai, “Mơ̆ng ih yơh Kâo či bơni-hiam kơ abih-bang kơnung-djuai 
mơnuih.”j 9Tui anŭn, hlơi pô đaŏ-kơnang kơ Yang Krist, Ơi Adai či bơni-hiam hrŏm 
hăng Abraham, jing pô hơmâo đaŏ-kơnang laih kơ Ñu đưm hlâo adih.  

10Ơi Adai či hơtŏm-păh abih-bang ƀing hlơi pô tui-gưt kơ tơlơi juăt, yuakơ Môseh 
čih laih Hră Ơi Adai tui anai, “Kâo či hơtŏm-păh yơh kơ hlơi pô ƀu tŏ-tui kiăng kơ tui-
gưt abih-bang tơlơi arăng čih pioh laih amăng Hră Tơlơi Juăt.”k 11Sit yơh, Ơi Adai ƀu 
či yap kơ hlơi pô ôh tơpă-hơnơ̆ng yuakơ ñu gir tui-gưt tơlơi juăt, yuakơ tui hăng Ơi 
Adai hơmâo laĭ laih tui anai, “Ơi Adai yap kơ sa čô mơnuih tơpă-hơnơ̆ng laih anŭn či 
ngă kơ gơ̆ hơdip yơh yuakơ gơ̆ đaŏ-kơnang kơ Ñu.”l 12Tơlơi tui-gưt kơ tơlơi juăt jing 
ƀu hrup hăng tơlơi đaŏ-kơnang kơ Ơi Adai ôh. Kơđai glaĭ, “Hlơi pô ngă tui nanao tui 
                                                 
h3:6: Tơlơi Čơdơ̆ng-Phŭn 15:6; Rôm 4:3.  
i3:7: Rôm 4:16.  
j3:8: Tơlơi Čơdơ̆ng-Phŭn 12:3.  
k3:10: Tơlơi Juăt 27:26.  
l3:11: Habakkuk 2:4.  

hăng tơlơi Ơi Adai hơduah-kiăng amăng tơlơi juăt, ñu anŭn či hơdip yua-mơ̆ng ngă tui 
hơdôm tơlơi anŭn yơh.”m 13Yang Krist pơklaih laih ƀing gơmơi mơ̆ng tơlơi Ơi Adai 
klă̱-kơđi yuakơ ƀing gơmơi ƀu tui-gưt tơlơi juăt yua-mơ̆ng tơlơi Ơi Adai pơkơhma ̱l hĭ 
Ñu pơala brơi kơ ƀing gơmơi. Tơlơi Môseh čih laih amăng Hră Ơi Adai pơrơđah tơlơi 
anai jing sit, “Ơi Adai klă̱-kơđi kơ mơnuih jing pô arăng pŏng yol djai hĭ ƀơi kơyâo.”n 
14Yang Krist pơklaih hĭ laih ƀing gơmơi hăng tơlơi Ñu ngă laih kiăng kơ Ơi Adai dưi 
bơni-hiam kơ ƀing mơnuih Tuai kar hăng Ñu bơni-hiam laih kơ Abraham, tui anŭn 
hăng tơlơi đaŏ-kơnang kơ Yang Krist yơh ƀing gơmơi dưi tŭ-mă Yang Bơngăt Hiam 
jing Pô Ơi Adai ƀuăn brơi laih.  

Tơlơi Ơi Adai uăn Laih Anŭn Tơlơi Juăt  
15Ơ ƀing ayŏng adơi hơi, brơi kơ kâo pơruai bĕ hăng ƀing gih sa tơlơi hmutu mơ̆ng 

tơlơi pơlir tŏng-krah mơnuih-mơnam. Tơdang dua čô pơtŭ-ư kơ sa tơlơi-bruă laih 
anŭn giŏng kơ ƀing gơñu pơdjă kơnŏl pơkol čih laih, sit ƀu hơmâo hlơi pô ôh dưi 
pơjŏh hĭ ƀôdah thim mŭt hơget mơta-tơlơi dơ̆ng amăng tơlơi pơtŭ-ư anŭn. Ăt tui anŭn 
mơ̆n amăng tơlơi-bruă anŭn tŏ-tui anai. 16Hơdôm tơlơi ƀuăn Ơi Adai ƀuăn laih hăng 
Abraham laih anŭn hăng ană-tơčô ñu. Hră Ơi Adai ƀu laĭ ôh “laih anŭn kơ ƀing ană-
tơčô ih,” kiăng-laĭ kơ lu mơnuih-mơnam, samơ̆ “laih anŭn kơ ană-tơčô ih,” kiăng-laĭ 
kơ sa čô, anŭn jing Yang Krist yơh. 17Anai yơh jing tơlơi kâo kiăng-laĭ: Hăng tơlơi 
juăt, Ơi Adai pơphŭn rai 430 thŭn tơdơi kơ anŭn, Ñu ƀu dưi lui hĭ ôh tơlơi pơgop Ñu 
hơmâo pơjing laih hăng Abraham laih anŭn tui anŭn pơrai hĭ tơlơi Ñu hơmâo ƀuăn 
laih.o 18Yuakơ tơdah tơlơi tŭ-mă kŏng-ngăn jing tui-gưt kơ tơlơi juăt, sit tơlơi tŭ-mă 
anŭn ƀu kơnang kơ tơlơi ƀuăn dơ̆ng tah. Samơ̆ Ơi Adai khăp-pap pha-brơi laih kơ 
Abraham tơlơi Ñu ƀuăn laih.p  

19Tui anŭn, hơget tơlơi kơñăm kơ tơlơi juăt lĕ? Ơi Adai pha-brơi tơlơi juăt kiăng kơ 
pơrơđah kơ mơnuih-mơnam jing soh-sat. Tơlơi juăt jing yom-pơphan tơl Ană-Tơčô 
Abraham rai laih. Ñu yơh jing Pô Ơi Adai pơhiăp kơčrâo nao laih tơdang Ñu ƀuăn laih 
hăng Abraham. Ơi Adai pơkiaŏ rai laih ƀing ling-jang hiam kiăng kơ pơruai hơdôm 
tơlơi juăt kơ pô krah-rơno ̱m, Môseh, jing pô pơruai laih hơdôm tơlơi anŭn kơ ƀing 
mơnuih-mơnam. 20Hăng pô krah-rơno ̱m, sa čô mơnuih ƀu thâo pơhiăp klă̱-anăp hăng sa 
grup mơnuih ôh. Samơ̆ Ơi Adai jing Sa, Pô ăt dưi pơhiăp klă̱-anăp hăng ƀing gơñu 

                                                 
m3:12: Tơlơi-Bruă Lêwi 18:5.  
n3:13: Tơlơi Juăt 21:23.  
o3:17: Tơlơi Tơbiă 12:40.  
p3:18: Rôm 4:14.  

mơ̆n.  
21Tui anŭn, tơdang Ơi Adai pha-brơi laih tơlơi juăt sui ƀiă tơdơi kơ tơlơi Ñu ƀuăn kơ 

Abraham, Ñu pơplih hĭ laih mơ̆ tơlơi pơmĭn Ñu? Sit Ñu ƀu ngă tui anŭn ôh! Yuakơ 
tơdah Ơi Adai hơmâo pha-brơi laih sa tơlơi juăt, jing tơlơi dưi djru brơi kơ mơnuih-
mơnam hơdip hlŏng-lar, tui anŭn sit Ñu či yap mơnuih-mơnam tơpă-hơnơ̆ng yuakơ 
ƀing gơñu tui-gưt laih tơlơi juăt anŭn. 22Samơ̆, tui hăng Hră Ơi Adai, Ñu hơmâo pơhaih 
laih kơ abih-bang mơnuih-mơnam amăng lŏn-tơnah ƀu dưi pơdơi hĭ ngă soh ôh kar 
hăng ƀing mơnă ƀu dưi đuaĭ tơklaih hĭ ôh, tui anŭn tơlơi Ơi Adai hơmâo ƀuăn laih dưi 
pha-brơi kơ ƀing hlơi pô đaŏ-kơnang kơ Yang Yêsu Krist, kơnơ̆ng yuakơ ƀing gơñu 
đaŏ-kơnang kơ Ñu yơh.  

23Hlâo kơ Ơi Adai pơrơđah laih tơlơi pơthâo hiam, ƀing gơmơi, ƀing Yehudah jing 
ƀing khŏm tui-gưt tơlơi juăt, pơmưn laih jing kar hăng ƀing mơnă ƀu dưi đuaĭ tơklaih 
hĭ ôh. Tơlơi anŭn truh laih kiăng kơ ƀing gơmơi dưi đaŏ-kơnang kơ tơlơi pơthâo hiam 
tơdang Ơi Adai pơrơđah laih tơlơi anŭn. 24Tui anŭn, Ơi Adai git-gai laih ƀing gơmơi, 
ƀing Yehudah, hăng tơlơi juăt tơl Yang Krist rai, kiăng kơ yua-mơ̆ng tơlơi đaŏ-kơnang 
kơ Ñu yơh, Ơi Adai dưi yap kơ ƀing gơmơi jing tơpă-hơnơ̆ng. 25Ră anai, kơ tơlơi Ơi 
Adai hơmâo pơrơđah laih tơlơi pơthâo hiam, Ñu ƀu git-gai ƀing gơmơi yua-mơ̆ng 
tơlơi juăt dơ̆ng tah.  

ing Ană-Bă Ơi Adai  
26Abih-bang ƀing gih jing ƀing ană-bă Ơi Adai mơ̆ng tơlơi ƀing gih đaŏ-kơnang kơ 

Yang Krist Yêsu yơh, 27yuakơ abih-bang ƀing gih, tơdang ƀing gih pơgop laih hăng 
Yang Krist laih anŭn arăng ngă batem laih kơ ƀing gih, hơmâo pơgop hrŏm laih gih pô 
hăng Yang Krist. 28Tui anŭn yơh, Ơi Adai ƀu ngă tơlơi pơkăh-pơpha ôh tŏng-krah ƀing 
Yehudah ƀôdah ƀing ƀu djơ̆ ƀing Yehudah, mơnuih hlŭn ƀôdah mơnuih rơngai, đah-
rơkơi ƀôdah đah-kơmơi, yuakơ abih-bang ƀing gih ăt pơgop hrŏm kar-kaĭ mơ̆n hăng 
Yang Krist Yêsu. 29Ăt tui anŭn mơ̆n, yuakơ ƀing gih lŏm kơ Yang Krist, sit ƀing gih 
jing kar hăng ƀing ană-tơčô Abraham yơh, laih anŭn Ơi Adai či bơni-hiam kơ ƀing gih 
kar hăng Ñu hơmâo ƀuăn laih kiăng bơni-hiam kơ Abraham.q  

4  
1Kâo laĭ tŏ-tui dơ̆ng tui anai: Tơdang sa čô pô či tŭ-mă mŭk-dramr ama ñu pioh glaĭ 

jing sa čô čơđai, sit ñu anŭn ƀu phara ôh hăng sa čô hlŭn, wơ̆t-tơdah ñu jing khua kơ 

                                                 
q3:29: Rôm 4:13.  
r4:1: Anai ăt jing “kŏng-ngăn” mơ̆n.  

abih-bang mŭk-dram ñu yơh. 2Ñu khŏm tŭ git-gai mơ̆ng pô răk-rong hăng wai-lăng brơi 
mŭk-dram ñu hlŏng truh pơ hrơi ama ñu pơkă laih yơh. 3Ăt tui anŭn mơ̆n, tơdang ƀing 
gơmơi jing kar hăng čơđai, ƀing gơmơi ăt dŏ amăng tơlơi jing kar hăng hlŭn jing ƀing 
tui-gưt kơ hơdôm tơlơi phiăn hăng tơlơi juăt lŏn-tơnah anai yơh. 4Samơ̆ tơdang truh 
hrơi mông Ơi Adai pơkă laih, Ñu pơkiaŏ rai Ană Ñu, tŭ tơkeng rai mơ̆ng sa čô đah-
kơmơi, jing Pô khŏm tui-gưt tơlơi juăt yơh, 5kiăng song-mă ƀing mơnuih jing ƀing 
khŏm tui-gưt tơlơi juăt, tui anŭn kiăng kơ Ơi Adai jao brơi tơlơi dưi kiăng kơ jing ană-
bă Ñu.s 6Yuakơ ƀing gih jing ƀing ană Ơi Adai, Ñu pơkiaŏ rai Yang Bơngăt Ană Ñu 
mŭt amăng jua-pơmĭn ta, jing Yang Bơngăt jing Pô djru kơ ƀing ta iâu-laĭ tui anai, 
“Ama, Ama kâo” yơh. 7Tui anŭn, ƀing gih ƀu djơ̆ jing kar hăng ƀing hlŭn dơ̆ng tah, 
samơ̆ jing ană-bă yơh. Laih anŭn yuakơ ƀing gih jing ană-bă Ơi Adai laih, Ñu ăt 
hơmâo pơjing hĭ laih mơ̆n ƀing gih jing ƀing mơnuih Ñu či bơni-hiam kar hăng Ñu 
ƀuăn laih yơh.  

Paul Pơmĭn-lơ̆ng Kơ ing Galatia  
8Hlâo adih, tơdang ƀing gih aka ƀu thâo-krăn Ơi Adai ôh, ƀing gih mă bruă laih kar 

hăng ƀing hlŭn kơ ƀing yang-rơba ̱ng jing ƀing ƀu hơmâo sit ôh. 9Samơ̆ ră anai ƀing gih 
thâo-krăn Ơi Adai laih, biă-mă-ñu, Ơi Adai thâo-krăn laih ƀing gih. Tui anŭn, yua-
hơget ƀing gih kiăng kơ wơ̆t glaĭ kiăng kơ tui-gưt kar hăng hlŭn kơ ƀing yang-rơba ̱ng 
tơdu jing ƀing ƀu hơmâo tơlơi dưi ôh lĕ? Sit ƀing gih ƀu kiăng jing kar hăng hlŭn kơ 
ƀing gơñu dơ̆ng tah! 10ing gih hlak kŏm kơ khul hrơi, khul blan, khul bơyan laih anŭn 
khul thŭn yom-hơjăn jing tơlơi ƀing Yehudah kŏm! 11Kâo ƀlơ̆ng-bơngơ̆t brơi kơ tơlơi 
ƀing gih yơh! Năng-ai hơdôm tơlơi-bruă kâo hơmâo ngă laih kơ ƀing gih jing hĭ đôč-
đač yơh.  

12Ơ ƀing ayŏng adơi hơi, kâo kwưh-pơđu̱r kơ ƀing gih, brơi kơ ƀing gih jing bĕ kar 
hăng kâo anai, yuakơ kâo jing laih kar hăng ƀing gih hăng tơlơi ƀu tui-gưt ôh kơ 
hơdôm tơlơi phiăn ƀing Yehudah. Hlak anŭn, ƀing gih ngă hiam laih kơ kâo. 13Tui hăng 
tơlơi ƀing gih thâo laih, yuakơ tơlơi ruă-nuă amăng drơi-jan yơh kâo hơmâo pơtô-
pơblang laih tơlơi pơthâo hiam kơ ƀing gih blung-hlâo. 14Wơ̆t-tơdah tơlơi ruă-nuă kâo 
anŭn jing sa tơlơi lông-lăng kơ ƀing gih, ƀing gih ƀu djik-djak kơhak-kơčŭh kơ kâo ôh. 
Kơđai glaĭ, ƀing gih tŭ-ju ̱m kâo kar hăng sa čô ling-jang Ơi Adai, jing kar hăng ƀing 
gih ju ̱m Yang Yêsu Krist pô yơh. 15Sit yơh ƀing gih hơmâo wơr-bĭt hĭ abih-bang laih 
tơlơi mơak-mơai gih! Kâo dưi ngă gơ̆ng-jơlan kơ tơlơi anŭn yơh kơ tơlơi tơdah ƀing 
gih dưi ngă laih kơ tơlơi anŭn, sit ƀing gih ăt či dưi ƀlač hĭ mơta gih kiăng kơ pha-brơi 
                                                 
s4:5-7: Rôm 8:15-17.  

kơ kâo mơ̆n. 16Sit yơh kâo khŏm ƀu jing kar hăng rŏh-ayăt hăng ƀing gih yuakơ kâo 
pơruai laih kơ ƀing gih hơget-tơlơi jing sit kơ tơlơi Yang Krist!  

17ing mơnuih anŭn jing hur-har kiăng kơ ƀing gih đuaĭ tui ƀing gơñu, samơ̆ tơlơi 
kơñăm gơñu ƀu hiam-klă ôh. Tơlơi ƀing gơñu kiăng jing tơlơi pơčơlah hĭ ƀing gih 
mơ̆ng ƀing gơmơi, kiăng kơ ƀing gih hur-har đuaĭ tui ƀing gơñu yơh. 18Hiam yơh kiăng 
kơ hur-har, tơdah tơlơi kơñăm anŭn jing hiam-klă, laih anŭn brơi kơ ƀing gih hur-har 
nanao bĕ, ƀu djơ̆ kơnơ̆ng tơdang kâo dŏ hrŏm hăng ƀing gih đôč ôh. 19Ơ ƀing gih jing 
ƀing kar hăng ană kâo khăp hơi, sa wơ̆t dơ̆ng, yuakơ ƀing gih yơh kâo hlak ruă-nuă 
biă-mă, kar hăng tơlơi ruă kiăng kơ đih-apui tơl kơnuih Yang Krist dưi jing hĭ amăng 
ƀing gih. 20Kâo kiăng biă-mă yơh kơ tơlơi kâo dưi dŏ hrŏm hăng ƀing gih ră anai kiăng 
kơ pơhiăp tơdu-rơun hăng ƀing gih, yuakơ kâo bơngơ̆t-bơngañ biă-mă yơh kơ ƀing 
gih!  

H’Hagar Laih Anŭn H’Sarah  
21Ruai bĕ kơ kâo, ƀing gih jing ƀing mơnuih kiăng kơ tui-gưt kơ tơlơi juăt, sit ƀing 

gih thâo yơh tơlơi Môseh čih laih amăng tơlơi juăt! 22Ñu čih laih amăng Hră Ơi Adai 
kơ tơlơi Abraham hơmâo dua čô ană đah-rơkơi, sa čô jing ană mơ̆ng pô đah-kơmơi 
hlŭn, H’Hagar, laih anŭn sa čô dơ̆ng jing ană mơ̆ng bơnai ñu H’Sarah, jing đah-kơmơi 
rơngai.t 23Ană đah-rơkơi ñu mơ̆ng pô đah-kơmơi hlŭn tơkeng rai tui hăng tơlơi yang-
đăr mơnuih-mơnam, samơ̆ ană đah-rơkơi mơ̆ng bơnai ñu, jing pô đah-kơmơi rơngai, 
tơkeng rai jing yuakơ Ơi Adai hơmâo ƀuăn brơi laih tơlơi anŭn.  

24Khul tơlơi anŭn ƀing ta dưi yua kar hăng sa tơlơi pơhmutu yơh, yuakơ dua čô đah-
kơmơi anŭn pơhmutu kơ dua tơlơi pơgop yơh. Sa tơlơi pơgop jing mơ̆ng čư̆ Sinai laih 
anŭn tŭ pơala yua-mơ̆ng pô đah-kơmơi hlŭn jing pô tơkeng rai ană-bă kiăng kơ jing 
hlŭn: Anŭn jing H’Hagar yơh jing pô pơala kơ tơlơi pơgop anŭn. 25Tui anŭn, H’Hagar 
pơhmutu kơ čư̆ Sinai amăng čar Arabia laih anŭn ăt pơhmutu kơ plei Yerusalaim mơ̆n 
ră anai, yuakơ abih-bang ƀing mơnuih amăng plei anŭn le̱ng kơ jing kar hăng hlŭn soh-
sel, jing ƀing khŏm tui-gưt tơlơi juăt. 26Samơ̆ plei Yerusalaim phrâo hăng adai adih jing 
plei kơ ƀing hlơi pô Ơi Adai hơmâo pơrơngai hĭ laih mơ̆ng tơlơi tui-gưt kơ tơlơi juăt 
laih anŭn plei anŭn ăt jing kar hăng amĭ ta mơ̆n. 27Isaiah čih laih amăng Hră Ơi Adai tui 
anai:  
 

“Mơak-mơai bĕ, Ơ đah-kơmơi plao hơi,  
jing pô ƀu tơkeng rai ană-bă ôh.  

                                                 
t4:22: a Tơlơi Čơdơ̆ng-Phŭn 16:15; b Tơlơi Čơdơ̆ng-Phŭn 21:2.  

Ur dreo hơ̆k-mơak bĕ,  
Ơ ƀing đah-kơmơi ƀu hơmâo ruă đih-apui ăh,  
yuakơ đah-kơmơi rơkơi ñu hơngah lui hĭ či hơmâo lu ană hloh  
kơ đah-kơmơi rơkơi ñu ƀu hơngah lui hĭ ôh.”u  

28Ră anai, Ơ ƀing ayŏng adơi, ƀing gih jing kar hăng ƀing ană-bă Ơi Adai ƀuăn laih 
kar hăng Isa ̱k yơh. 29Hlak anŭn, ană tơkeng tui hăng tơlơi juăt mơnuih-mơnam ngă sat 
kơ ană tơkeng yua-mơ̆ng tơlơi dưi Yang Bơngăt Ơi Adai. Ră anai ăt jing kar-kaĭ mơ̆n.v 
30Samơ̆ Môseh čih laih tơlơi anai amăng Hră Ơi Adai tui anai, “Puh-pơđuaĭ hĭ bĕ đah-
kơmơi hlŭn wơ̆t-hăng ană ñu, yuakơ ană đah-rơkơi pô đah-kơmơi hlŭn ƀu či dưi tŭ-mă 
mŭk-dram hrŏm-hơbĭt hăng ană đah-rơkơi pô đah-kơmơi rơngai ôh.”w 31Hơnŭn yơh, Ơ 
ƀing ayŏng adơi hơi, ƀing ta ƀu djơ̆ jing kar hăng ană-bă pô đah-kơmơi hlŭn ôh, samơ̆ 
jing kar hăng ană-bă pô đah-kơmơi rơngai yơh.  

5  

Yang Krist Hơmâo Pơrơngai Hĭ Laih ing Ta  
1Yang Krist hơmâo pơrơngai hĭ laih ƀing ta mơ̆ng tơlơi khŏm tui-gưt kơ tơlơi juăt. 

Tui anŭn, dŏ kơjăp bĕ laih anŭn anăm brơi kơ hlơi pô ngă kơ ƀing gih jing hĭ kar hăng 
ƀing hlŭn dơ̆ng, jing kiăng kơ tui-gưt khul tơlơi phiăn hăng tơlơi juăt.  

2Hơmư̆ hơdôm boh-hiăp kâo bĕ! Kâo, Paul, pơtă kơ ƀing gih brơi kơ arăng khăt-klĭ 
ƀing gih, Yang Krist ƀu či jing hĭ yom-pơphan kơ ƀing gih dơ̆ng tah. 3Laih anŭn dơ̆ng, 
kâo pơhaih kơ rĭm čô mơnuih jing pô brơi kơ arăng khăt-klĭ hĭ ñu, ñu anŭn khŏm tui-
gưt abih-bang tơlơi juăt yơh. 4ing gih, jing ƀing pơmĭn Ơi Adai či yap kơ tơlơi ƀing 
gih jing tơpă-hơnơ̆ng yuakơ ƀing gih tui-gưt kơ tơlơi juăt, hơmâo jing pơčơlah hĭ laih 
mơ̆ng Yang Krist. ing gih hơmâo hơngah hĭ laih tơlơi khăp-pap Ơi Adai kơ ƀing gih. 
5Samơ̆ yuakơ ƀing gơmơi đaŏ-kơnang kơ Yang Krist yơh, Yang Bơngăt pơkơjăp kơ 
ƀing gơmơi kơ tơlơi ƀing gơmơi dưi čang-rơmang kơ tơlơi Ơi Adai hơmâo yap laih 
kơ ƀing gơmơi jing tơpă-hơnơ̆ng. 6Kơ ƀing gơmơi jing ƀing tŭ pơgop laih hăng Yang 
Krist, arăng hơmâo khăt-klĭ hĭ laih ƀing gơmơi ƀôdah ƀu ôh tơlơi anŭn ƀu pơkơpăk hĭ 
Ơi Adai ôh. Ñu kơnơ̆ng tŭ pơkơpăk kơ tơlơi ƀing gơmơi đaŏ-kơnang kơ Yang Krist 
laih anŭn pơrơđah kơ tơlơi anŭn hăng tơlơi khăp kơ ƀing arăng đôč yơh.  

7Đưm hlâo adih, ƀing gih hlak ngă rĭm bruă hiam biă-mă, tơl hơmâo mơnuih pơgăn 

                                                 
u4:27: Yesayah 54:1.  
v4:29: Tơlơi Čơdơ̆ng-Phŭn 21:9.  
w4:30: Tơlơi Čơdơ̆ng-Phŭn 21:10.  

hĭ laih ƀing gih mơ̆ng tơlơi tui-gưt kơ boh-hiăp sit! 8Ơi Adai, jing Pô ruăh laih ƀing 
gih, ƀu djơ̆ jing Pô ngă kơ ƀing gih pơmĭn kar hăng anŭn ôh. 9Arăng pơtô hơget-tơlơi 
jing soh či pơrŭng abih-bang ƀing gih, kar hăng kơnơ̆ng đơset đôč tơpơi dưi ngă sa bai 
tơpŭng bô ̱̆ đĭ yơh.”x 10Kâo kơnang kơjăp yuakơ Khua Yang pơtrŭt-pơđu̱r kâo, kơ tơlơi 
ƀing gih či pơmĭn kơnơ̆ng kar hăng tơlơi kâo ngă kơ tơlơi anŭn đôč yơh. Ơi Adai či 
pơkơhma ̱l hĭ mơnuih jing pô ngă kơ ƀing gih rŭng-răng, wơ̆t-tơdah pô anŭn jing yom-
pơphan tŭ mơ̆n. 11Ơ ƀing ayŏng adơi hơi, tơdah kâo pơtô-pơblang kơ tơlơi arăng khŏm 
khăt-klĭ mơnuih-mơnam yuakơ Ơi Adai či yap ƀing gơñu tơpă-hơnơ̆ng, arăng ƀu či 
kơpĭ-kơpe̱t hĭ kâo ôh. Samơ̆ tơlơi anŭn ƀu djơ̆ jing sit ôh, yuakơ kâo pơtô-pơblang kơ 
tơlơi Yang Krist djai ƀơi kơyâo bơrơkal. 12Bơ kơ ƀing pơrŭng hĭ ƀing gih anŭn, kâo 
kwưh-kiăng biă-mă kơ abih-bang ƀing gơñu či hlo̱m-ƀo̱m pơkreo hĭ gơñu pô yơh!  

13Ơ ƀing ayŏng adơi hơi, Ơi Adai ruăh laih ƀing gih kiăng kơ pơrơngai hĭ ƀing gih 
mơ̆ng tơlơi djă pioh hơdôm tơlơi phiăn hăng hơdôm tơlơi juăt, samơ̆ ƀing gih ƀu 
rơngai kiăng kơ hơdip-hơdơ̆ng tui hăng kơnuih soh ôh. Kơđai glaĭ, ƀing gih khŏm 
khăp gŭm-djru kơ tơdruă yơh, 14yuakơ abih-bang tơlơi juăt jing pơtŭm glaĭ amăng sa 
tơlơi tơđar anai, “Khăp bĕ kơ mơnuih re̱ng-gah ih kar hăng khăp kơ ih pô.”y 15Yuakơ 
ƀing gih hlak ƀuăh hăng ngă sat kơ tơdruă, răng bĕ, lui hĭ bĕ huĭdah ƀing gih či pơrai hĭ 
tơdruă gih yơh.  

Brơi Bĕ Yang Bơngăt Hiam Dui-Ba ing Gih  
16Tui anŭn yơh kâo laĭ, brơi bĕ Yang Bơngăt Hiam nanao dui-ba ƀing gih, laih anŭn 
ƀing gih ƀu či ngă tui hăng khul tơlơi amoaih-kluh kơnuih soh ƀing gih kiăng ôh. 
17Tơlơi amoaih-kluh kơnuih soh ƀing gih khăp-kiăng ƀu djơ̆ tui hăng tơlơi Yang 
Bơngăt kiăng ôh, laih anŭn tơlơi Yang Bơngăt kiăng jing pơkơdơ̆ng glaĭ hăng tơlơi 
kơnuih so kiăng yơh. Gơñu dua pơkơdơ̆ng glaĭ hăng tơdruă yơh, kiăng kơ ƀing gih 
anăm ngă tui tơlơi ƀing gih kiăng ngă ôh.z 18Samơ̆ tơdah Yang Bơngăt dui-ba ƀing gih, 
sit ƀing gih ƀu kiăng kơ tui-gưt tơlơi juăt ôh.  

19Anai yơh jing khul bruă kơnuih soh: Tơlơi klĕ-pyiu, tơlơi grĭ-grañ, tơlơi hơdip tă-
tăn, 20tơlơi kơkuh kơ rup-trah, tơlơi ngă pơjâo, tơlơi pơrơmut kơ arăng, tơlơi pơrơdjơ̆, 
tơlơi ga ̱r, tơlơi hil-ƀrŭk,a tơlơi hưp-kluh, tơlơi ƀu pơtŭ-ư, tơlơi pơkăh-pơpha tơpul, 
tơlơi pơrơsao, 21tơlơi ƀlah-moăñ, tơlơi măt-tơpai, tơlơi ră̱ ƀơ̆ng-mơñum laih anŭn lu 

                                                 
x5:9: 1 Korinthos 5:6.  
y5:14: Tơlơi-Bruă Lêwi 19:18.  
z5:17: Rôm 7:15-23.  
a5:20: Anai ăt jing “hil-ƀrĭk” mơ̆n.  

tơlơi sat pơkŏn kar hăng anŭn. Kâo pơkơđiăng kơ ƀing gih, kar hăng kâo hơmâo ngă 
laih hlâo adih, kơ tơlơi ƀing hlơi pô hơdip-hơdơ̆ng kar hăng anŭn, sit ƀing gơñu ƀu či 
mơak ju ̱m tơlơi Ơi Adai git-gai wai-lăng ƀing gơñu ôh.  

22Samơ̆ Yang Bơngăt Hiam ngă kơ ƀing gơmơi khăp kơ ƀing arăng, hơ̆k-mơak, 
rơnŭk-rơno ̱m, gir-run, ngă klă-djrưng, ngă hiam-klă, dŏ tŏng-ten, 23tơdu-rơun laih anŭn 
pơkhư̆-pô gơmơi pô. u hơmâo tơlơi juăt pă dưi pơkơdơ̆ng glaĭ hăng hơdôm tơlơi kar 
hăng anŭn. 24ing hlơi pô lŏm kơ Yang Krist Yêsu, ƀing anŭn hơmâo lui hĭ laih tơlơi 
ngă tui khul kơnuih soh ƀing gơñu khăp-kiăng, kar hăng tơlơi ƀing gơñu tŭ pŏng 
pơdjai hĭ laih. 25Yuakơ Yang Bơngăt hơmâo ngă laih kơ ƀing ta hơdip, brơi kơ ƀing ta 
ăt brơi bĕ kơ Yang Bơngăt dui-ba hơget-tơlơi ƀing ta ngă mơ̆n. 26Brơi kơ ƀing ta anăm 
pơgao-pơang, pơhil laih anŭn pơmoăñ hăng tơdruă ôh.  

6  

Ngă Bĕ Tơlơi Hiam Kơ Abih-Bang  
1Ơ ƀing ayŏng adơi hơi, tơdah sa čô amăng ƀing gih ngă soh hơget thâo, ƀing gih jing 
ƀing Yang Bơngăt dui-ba khŏm rơun-tơdu pơtơpă glaĭ ñu anŭn. Samơ̆ gih pô khŏm 
răng biă-mă bĕ, kiăng kơ ƀing gih ƀu či tŭ tơlơi plư hăng ngă soh hĭ ôh. 2Gŭm-djru bĕ 
kơ tơdruă hăng khul tơlơi tơnap-rŭng ƀing gơ̆, tui anŭn amăng hơdră-jơlan anŭn yơh 
ƀing gih či ngă tui hăng tơlơi Yang Krist pơđar. 3Tơdah hlơi pô pơmĭn kơ ñu pô jing 
mơnuih yom-pơphan hloh kơ ƀing arăng, wơ̆t-tơdah ñu pô ƀu yom-pơphan ôh, ñu anŭn 
pơƀlŏr hĭ ñu pô yơh. 4Pơala kơ tơlơi anŭn, rĭm čô khŏm lông-lăng hơget-tơlơi ñu pô 
ngă. Tơdah bruă ñu jing hiam-klă, sit ñu dưi mơak yơh kơ ñu pô hơmâo ngă laih bruă 
anŭn, laih anŭn ƀu pơhmu ñu pô hăng pô pơkŏn ôh, 5yuakơ rĭm čô khŏm grơ̆ng-glăm 
kơ tơlơi ñu pô ngă yơh.  

6Hlơi pô tŭ-mă tơlơi pơtô-pơhrăm amăng Boh-Hiăp Ơi Adai yua-mơ̆ng arăng, ñu 
anŭn khŏm pơpha hăng pô pơtô ñu anŭn hăng abih-bang dram-gơnam ñu hơmâo yơh.  

7Anăm pơƀlŏr hĭ gih pô ôh. u hơmâo hlơi pô dưi pơƀlŏr hĭ Ơi Adai ôh. Kar hăng pô 
ngă hơma pĕ-hơpuă mơ̆ng pơjĕh ñu jŭ-pla, Ơi Adai či bơni-hiam kơ sa čô mơnuih tui 
hăng hơget-tơlơi ñu ngă yơh. 8Ơi Adai či pơkơhma ̱l hĭ hlŏng-lar hlơi pô ngă tui hăng 
tơlơi kơnuih soh ñu pô amoaih-kiăng. Samơ̆ hlơi pô ngă mơta-tơlơi pơmơak kơ Yang 
Bơngăt či hơdip hlŏng-lar hăng Ơi Adai yuakơ hơdôm mơta-tơlơi Yang Bơngăt ngă 
brơi kơ ñu. 9Tui anŭn, anăm brơi kơ ƀing ta tah-hơtai ôh tơdang ngă mơta-tơlơi 
pơmơak kơ Ơi Adai, yuakơ tơdah ƀing ta ngă tơlơi anŭn truh hrơi Ñu hơmâo pơkơčăh 
laih, Ñu či bơni kơ ƀing ta yơh. 10Hơnŭn yơh, tơdang ƀing ta hơmâo mông mơyŭn, 

brơi kơ ƀing ta ngă hiam bĕ kơ abih-bang mơnuih, boh-nik-ñu kơ ƀing mơnuih đaŏ-
kơnang kơ Yang Krist yơh.  

Paul Pơkơđiăng Hăng Pơhiăp-Kơkuh Kơ ing Đaŏ  
11Lăng bĕ khul boh-hră prŏng kâo yua kiăng kơ čih kơ ƀing gih hăng tơngan kâo pô!  
12ing hlơi pô kiăng kơ pơmơak kơ ƀing Yehudah pơgŏ̱ kơ tơlơi arăng khŏm khăt-

klĭ ƀing gih. Kơnơ̆ng sa tơhnăl-tơlơi đôč yua-hơget ƀing gơñu ngă tui anŭn, anŭn jing 
kiăng tơklaih hĭ mơ̆ng ƀing mơnuih či kơpĭ-kơpe̱t hĭ ƀing gơñu yuakơ đaŏ-kơnang kơ 
Yang Krist, jing Pô djai ƀơi kơyâo bơrơkal. 13Wơ̆t-tơdah ƀing mơnuih jing ƀing tŭ 
tơlơi juăt khăt-klĭ laih ăt ƀu tui-gưt ôh kơ tơlơi juăt mơ̆n, samơ̆ ƀing gơñu kiăng kơ 
ƀing gih tŭ khăt-klĭ, tui anŭn ƀing gơñu dưi pơư-pơang kơ tơlơi anŭn hăng ƀing 
mơnuih jing ƀing či kơpĭ-kơpe̱t hĭ ƀing gơñu anŭn. 14Bơ kơ kâo, kâo ƀu či pơư-pơang 
hơget ôh rơngiao kơ kơyâo bơrơkal Khua Yang Yêsu Krist ta ngă laih tơdang Ñu djai 
laih ƀơi kơyâo bơrơkal. Yuakơ tơlơi Ñu ngă laih ƀơi kơyâo bơrơkal, kâo ƀu či pơkă-
nua dơ̆ng tah tơlơi ƀing mơnuih pơkơdơ̆ng glaĭ hăng Ơi Adai yap yom-pơphan laih 
anŭn ƀing gơñu ƀu pơkă-nua tơlơi kâo yap yom-pơphan ôh. 15Ơi Adai ƀu tŭ pơkơpăk 
ôh kơ tơlơi arăng tŭ khăt-klĭ ƀôdah ƀu tŭ khăt-klĭ. Hơget-tơlơi Ñu yap yom-pơphan 
jing tơlơi arăng tŭ pơjing phrâo yua-mơ̆ng Ñu yơh. 16Kâo iâu-laĭ kơ tơlơi Ơi Adai či 
ngă kơ abih-bang ƀing hlơi pô Ñu hơmâo pơjing hĭ phrâo laih jing rơnŭk-rơno ̱m laih 
anŭn kơ tơlơi Ñu či ngă khăp-pap anăp hăng ƀing gơñu yơh. Abih-bang ƀing gơñu jing 
ƀing ană-plei Ơi Adai sit, jing ƀing Israel biă-mă yơh.  

17Hơnăl-tuč, anăm brơi kơ hlơi pô ôh pơrŭng hĭ kâo, yuakơ kâo hơmâo na ̱m-rơka ƀơi 
drơi-jan kâo kiăng pơrơđah kơ tơlơi kâo lŏm kơ Yang Yêsu yơh.  

18Ơ ƀing ayŏng adơi hơi, kâo iâu-laĭ kơ tơlơi Khua Yang Yêsu Krist ta či khăp-pap 
ngă tơlơi Ñu kiăng amăng jua-bơngăt gih. Amen.  


